
Поэзия  пайғамбары 

Мағжан Жұмабаев (1893-1938) 

      «...Мағжанды сүйемін.Европалығын, жарқыраған әшекейін 

сүйемін. Қазақ ақындарының қара қордалы ауылында туып, 

Европадағы мәдениет пен сұлулық сарайына барып, жайлауы 

жарасқан Арқа қызын көріп сезгендей боламын. Мағжан - 

мәдениеті зор ақын. Сезімі жетілмеген қазақ қауымынан ертерек 

шыққандай, бірақ, түбінде әдебиет таратушылары газетпен 

қосақталып, күндегі өмірінің тереңін терген ақын болмайды, 

заманынан басы озық, ілгерілеп кеткен ақын болады...». 

                                                                                                                                                                                   Мұхтар Әуезов 

  Мағжан (Әбілмағжан) Бекенұлы Жұмабаев – 

1893 жылы 25 маусымда Сасықкӛл жағасында, қазіргі 

Солтүстік Қазақстан облысы, Булаев ауданы, 

«Молодежный» совхозы орналасқан Бекен ауылында 

дүниеге келген. Арғы атасы Жұмабай сауда - 

саттықпен шұғылданған, жиған - тергенімен байып, 

елге кеңінен танылған, Мекке - Мәдинеге барып, қажы 

атанған, беделді, кісілігі жоғары адам екен. Сӛзін желге 

шашпайтын,пендешіліктің кӛп әуейілігіне баспайтын 

әулие қарт 3 жасар Мағжанды алдына алып отырып: 

«Менің атымды осы немерем түбінде әлемге әйгілі 

ететін болады» деп, - сәуегейлік айтқан кӛрінеді. 

Мағжанның ӛз әкесі Бекен / Бекмұханбет / 

Жұмабайдың бәйбішесі Қойлықтан туған. Бекен әйелі 

Гүлсім екеуі Әбілмүсілім, Қаһарман, Әбілмағжан, 

Мұхамеджан, Сәлімжан, Қалижан, Сабыржан есімді 



жеті ұл мен Күләндам, Гүлбарам атты екі қыз баласын қоса есептегенде тоғыз перзент тәрбиелеп ӛсірген. Әкесі Бекен 

мектеп ашып, мұғалім алдырып, балаларын оқытқан, оларға білім беріп, адамгершілік қасиеттерге баулытқан, инабатты, 

игі жүректі етіп халқын, жұртын сүюге тәрбиелеген.   

Мағжан Жұмабаев – сыршыл, суреткер, романтик, «мәдениетшіл ұлт ақыны», ешкімге ұқсамайтын дара тұлға. 

Оның ӛлеңдері жалынды болып келеді. Қазақ әдебиетінің тарихында М.Жұмабаев - кӛп қырлы талант, жаңашыл ұлт 

ақыны, зергер жазушы, педагог - ғалым, кемел ойлы әдебиетші. Мағжан Жұмабаев қоғам қайраткеріне тән кемел ақыл 

ойлы ұлтжанды қаламгер болғандықтан, кӛптің ішінен екшеп кӛсеміне, құстың ішінен қыранына, тұлпардың ішінен 

тарланына, ғалым мен ақынның ішінен киелісіне үкі тағып, оған неге соншама құлай ынтығатынының себеп-салдарын 

қазып, табиғатына бойлата аларлық қабілетке ие, кӛкірегі сұңғыла әдебиетші - ғалым.  

М.Қозыбаев атындағы Солтүстік Қазақстан университетінде «Мағжан Жұмабаев: Тұлға. Әдеби үрдіс және 

тілтаным» атты халықаралық ғылыми-тәжірибелік конференция ӛтті.Конференцияда Қазақстан,Түркия, Ресей, 

Ӛзбекстан елдерінен ұлы ақынның шығармашылығын зерттеушілер бас қосты. 

    Алаш қайраткері,ақынның ақыны, қазақ әдебиетінің кӛрнекті ӛкілі, артына ӛшпес мол мұра қалдырған қаламгер 

Мағжан Жұмабаевқа арналған кітап кӛрмесі ұйымдастырылды. 

